
ҚОҒАМДЫҚ - САЯСИ ГАЗЕТІНЕ 2024 ЖЫЛДЫҢ 
І, ІІ ЖАРТЫ ЖЫЛДЫҒЫНА ЖАЗЫЛУ БАСТАЛДЫ

Алдағы 2023-2024 жж. жылыту маусымына дайындық шарала-
рын жүргізу аясында, күз айларында жылу беру кәсіпорындарына 
көмірді жеткізу жұмыстары атқарылады, ол коммуналды-тұрмыстық 
көмірді тасымалдаушы вагондар санының қысқаруына әкеп соғады.

Осыған орай, жылыту маусымында көмірдің жетіспеушілігін және 
әлеуметтік шиеленісті болдырмау мақсатында, Ақсу ауданының 
әкімдігі қатты отынның қажетті мөлшерін көмір тұйықтары мен 
қоймаларынан алдын-ала жаз-күз мезгілінде сатып алу керектігін 
ескертеді.

«АҚСУ АУДАНЫНЫҢ ТҰРҒЫН ҮЙ КОММУНАЛДЫҚ 
ШАРУАШЫЛЫҒЫ, ЖОЛАУШЫЛАР КӨЛІГІ, 

АВТОМОБИЛЬ ЖОЛДАРЫ ЖӘНЕ ТҰРҒЫН ҮЙ 
ИНСПЕКЦИЯСЫ БӨЛІМІ» МЕМЛЕКЕТТІК МЕКЕМЕСІ.

Қыстың қамын 
жазда ойла

Тәуелсіздік күні қарсаңында 
Қапал ауылдық округінде жаңа 
әкімшілік ғимараты пайдалануға 
берілді.

Ашылу салтанатында аудан 
әкімі Берік Тынышбайұлы, ауыл 
ақсалдары, аға буын өкілдері, 
тұрғындар қатысты.

«Ауыл көркіне сән қосқан жаңа 
әкімшілік ғимараты – ауылдың 
болашағын баянды, келешегін 
кемел етуге септігін тигізетініне 
сенемін. Биылғы ауыз су 
жүйелеріне жөндеу жұмыстары 
аудан қолдауымен жүргізілді. 
Алдағы уақытта да әлеуметтік 
мәселелерді шешу арқылы 
тұрғындардың өмір сүру сапа-
сын жақсартуға бағытталған игі 
жұмыстар жалғасын табады де-

Халқымызға ғасырлар бойы арман болған тәуелсіздік әр 
қазақстандық үшін қастерлі де ұлық мереке. 1986 жылы еркіндікті 
аңсаған жастарымыз тоталитарлық жүйеге қарсылық білдіріп, 
Алматының орталық алаңына шықты. Жастайынан қыршын кет-
кен қазақ ұлының рухы ешқашан өшпейді. Азаттық жолында құрбан 
болған жалынды жастардың ерлігі бүгінгі ұрпаққа үлгі. 

Аудан орталығы І.Жансүгіров ауылында Тәуелсіздік күні қарсаңында 
"Жастар" саябағында орналасқан Тәуелсіздік монументінің алдында 
"Ызғарлы Желтоқсан оқиғасында" қаза болған боздақтарға тағзым жа-
салды. Аудан әкімінің орынбасары Күләйхан Тұрсынбекқызы, аудандық 
Ардагерлер кеңесінің төрағасы Аманкелді Айтбайұлы, аудандық ме-
кеме, бөлім басшылары, ел ағалары қатысты. Жиналған көпшілік гүл 
шоқтарын қойып, бір минут үнсіздік жариялап, бабаларымызға тағзым 
етті.

Л.ҚАСЫМБЕКОВА.

ген ойдамын», – деді ауылдық 
қоғамдық кеңес төрағасы Сәбит 
Әбікенұлы.

Жылы әрі сапалы әкімдік 
ғимаратында мәжіліс залы, 
мамандарға арналған 6 жұмыс 
бөлмелері бар. Бұл нысан  
алдағы уақытта халық игілігі үшін 
қызмет көрсететін болады. Жиын 
соңында ауыл қариялары елге 
қызмет етіп жүрген азаматтарға 
ақ батасын беріп, жақсы істер 
жалғасын таба берсін деген ізгі 
тілегін жеткізді. 

Дәл осы күні Ақсу ауылдық 
округінде жаңа әкімдік 
ғимаратының құрылысы 
аяқталып, ел игілігіне берілді. 
Халықтық кеңседе өзіне - өзі 
қызмет көрсету бұрышымен 
қамтамасыз етіліп, тұрғындарға 
қолайлы жағдай жасалған.

Ербол СЫМХАНОВ.

Киелі ауданымызға қар түскелі 
көшеде қарбалас басталған. Жол-
дарды, жол жиегін және жаяу 
жүргіншілер жолының қарын таза-
лап, мұзын ойып жатқан адамдар-
ды жиі көреміз. Шағын аудандық 
орталықта тұрған соң бұл 
кісілер біздің біреуімізге таныс, 
біреуiмiзге туыс және біреуiмiзге 
дос болып келеді.

Тазалық жұмысын атқаратын 
қоғамдық жұмысшылардың 
жұмысы жеңіл емес. Орталықта 
адамдар тазалық мәдениетін 
сақтай бермейді. Әсіресе, темекі 
шегетіндер. Орындық қасындағы 
қоқыс жәшігінің айналасы шашы-
лып жатады. Соны iстейтіндер 
жап - жас жігіттер. Өз анала-
рындай көше тазалығына жау-
ап беретіндердің жұмысын 
бағаламайды. Жақын жердегi 
арнайы орынға барып қоқыс 
тастауға ерiнеді. Осындай ел 
алдында, Отаны алдында және 
ар  - ұяты алдында өзін кінәлі 
сезінбейтіндердiң арқасында 
осы қоғамдық жұмысшылардың 
күні бойы iстеген тiрлiгi бiр сәтте 
ғана жоққа шығып қалатын кез-
дер көңiлге кірбің ұялатады. 
Ауылымыздың тазалығына тек 
ауылдық әкімшілік емес, әр 
адам жауапкершілікті сезінуі 
тиіс. Қоғамдық жұмысшылардың 
жұмысы ауа - райына қарамайды. 
Күннің ыстығында да, қағаған 
аязда да өздерінің міндеттерін 
адамгершілікпен қашанда 

АУЫР ЕҢБЕКТІ ЛАЙЫҚТЫ 
БАҒАЛАЙЫҚ!

атқарып жүргені. Иә, жылдың 
төрт мезгілінде де ауылдың 
тазалығына қосқан үлестері ора-
сан зор. Қыста қар күреп, жол-
дарды тазалап, көктемде еріген 
қардың суын ағызып, бекітілген 
көпірлерді тазалап, қар астынан 
шыққан қоқыстарды тазалап бас-
тап, жаздай, күздей қолдарына 
қаптарын ұстап, ауыл тазалығын 
сақтап жүреді.

Тазалық қана емес 
ауылымыздың көркеюіне аян-
бай атсалысып, орталық 
саябақты көркейту, көгалдандыру 
жұмыстарын да атқарып жүрген 
осы жандар.

Саябақтағы қираған футбол 
алаңын қалпына келтіру де осы 
азаматтардың күшімен аяқталды.

Жыл қорытындысы бойынша 
осы адал еңбек иелеріне аудан 
әкімшілігі және ауыл әкімдігі аты-
нан үлкен алғыс айтамыз.

Қазақта «Тазалық 
табалдырықтан басталады»,-
деген сөз бар. Қоршаған ортаның 
тазалығына жауапкершілікпен 
қарау - әрбір азаматтың басты 
міндеті. Тазалық - адамның ру-
хани, мәдени жетiлу деңгейiнiң, 
кiсiлiгi мен тәрбиесінің маңызды 
көрсеткішінің бірі. Ендеше, ауыл 
тазалығын бірге сақтайық ауыл-
дастар.

Ілияс МҰСАБАЛАНОВ,
Жансүгіров ауылдық 

округінің әкімі. 

Әкімшілік ғимараттары 
пайдалануға берілді

ТӘУЕЛСІЗ ЕЛ БАТЫРЛАРЫНА 
ТАҒЗЫМ

Тәуелсіздік – еліміздің баға 
жетпес байлығы. Тәуелсіз – 
әлемдегі ең құдіретті, ең ұлы 
сөз. Тәуелсіздік –  ел еркіндігі. 
Қазақстан тәуелсіздіктің 
бесігінде тербеліп жатқанына 
32 жыл. Осы уақыт аралығында 
Қазақстан әлемде жеке дара 
дербес ел екенін көрсете білді. 
Қазақстан өзінің белгіленген 
мемлекеттік шекарасы, діні 
мен тілі, мемлекеттік рәміздері 
мен ұлттық құндылықтары, 
мәдениеті мен салт-дәстүрі бар 
тәуелсіз зайырлы ел болды. 

Сонау ғасырлар бойы 
қиыншылықты басынан 
өткерген халқымыз үшін 
тәуелсіз ел атану жаратушы-
дан берілген ең қымбат асыл 
қазына. Тәуелсіз Қазақстан 
Республикасының тарихына 
көз жүгіртер болсақ — 1991 
жылы КСРО-ның ыдырауы 
нәтижесінде одақ құрамында 
болған елдер өз алдары-
на тәуелсіз мемлекет болып 
жатқанда Қазақстанда өз ал-
дына тәуелсіз мемлекет бола 
алды.

Тәуелсіздікті алу қазақ 
халқына оңайға соққан жоқ. 
Қаншама қазақтың зиялы 

 Халқымызға ғасырлар бойғы 
арман болған тәуелсіздік, 
егемендік ұстанымдарын 
биікке көтеретін бұл күн – 
біздің Отанымыздың әрбір 
азаматы үшін қастерлі ме-
реке. Азаттық аңсаған елдің 
түпкі мақсатының орындалып, 
бүгінгі Қазақстан Республика-
сы өз мемлекеттілігін бұдан 
32 жыл бұрын жариялаған бо-
латын. Бұл мереке күнтізбеде 
«Қазақстан Республикасының 
мемлекеттік тәуелсіздігі тура-
лы» Конституциялық Заңының 
1991 жылы 16 желтоқсанда 
қабылдануына байланысты 
жыл сайын тұрақты түрде ата-
лып өтілуде.

Осы орайда 14 
желтоқсан күні Көшкентал 
ауылдық кітапханасының 
ұйымдастыруымен, 16 
желтоқсан Қазақстан 
Республикасының Тәуелсіздік 
күніне орай кітапхананың  
тұрақты оқырмандарымен, 
Көшкентал ауылдық округі 
әкімі аппараты "Мемлекеттік 
мекемесінің" бас маман салық 
инспекторы Каденова Жа-
дыра,   жастар ісі жөніндегі 
әдіскер нұсқаушысы Уяс-
баева Айдана, байланыс 
бөлімінің меңгерушісі Сембаева 

Тәуелсіздік - ең басты 
құндылығымыз. Тәуелсіздікке 
қантөгіссіз, бейбіт түрде 
қол жеткізгеннен кейін ғана 
елімізді әлемнің өркениетті 
мемлекеттерінің қатарына қоса 
алдық. 32 жыл ішінде тәуелсіз 
Қазақ елін қалыптастырып, 
нарықтың қиын өткелектерінен 
аман өткізіп келеміз.

Тәуелсіздіктің түп тамыры 
«Желтоқсан» оқиғасына тікелей 

ТҰҒЫРЫ  БИІК ТӘУЕЛСІЗДІК

қауымдары қарсы шығып, 
көтерілістер болып, жазықсыз 
жала жауып, ату жазасына 
кесілді. Тәуелсіздік үшін күрестің 
ең ауқымдысы, тарихта өзіндік 
ерекше жолын қалдырған 
«желтоқсан оқиғасы». Дәл 
осы көтерілістің арқасында біз 
тәуелсіздіздігімізді алуға бір 
қадам жақындай түстік. 

Осылайша, 1991 жылы 16 
желтоқсан еліміздің Тәуелсіздігін 
жариялаған күн болып 
есептелінеді. Осы Тәуелсіздік 
мерекесі қарсаңында 
ұрпақтарға тәуелсіздігіміздің ең 
үлкен байлық екенін түсіндіріп, 
отан сүйгіштікке баулу. 
Кітапханамызда «Тұғыры  биік 
Тәуелсіздік» атты еске алу кеші 
болып өтті. 

Шара барсында Желтоқсан 
көтерілісі туралы айтылып, 
оқырмандар Тәуелсіздік туралы 
өлеңдер оқыды. Еліміздің іргесі 
сөгілмесін, аспанымыз ашық, 
жұртымыз тыныш болсын! 
Қуатты, экономикасы қарышты, 
қарымды мемлекетке айнала 
берейік!

 Әлия БЕЙБІТ,
Есеболатов ауылдық 

кітапханашысы. 

ТӘУЕЛСІЗДІК 
ЕЛ ЕРКІНДІГІ!

қаһармандық өмір жолына 
құрметпен басымызды иіп, 
Отанымыз – Қазақстанға де-
ген құрметтеу сезімін әкелетін 
бүгінгідей мереке күні алға 
қарай тағы да берік сеніммен 
қарап, болашақтың тыныш 
өмірінің негізін қалау үшін қазір 
де бұл бағыттағы іс-әрекетті 
жалғастыру керек.

Біз – бақытты ұрпақпыз... 
Себебі, ата-бабамыз көрген 
шапқыншылықты, табаны тілім-
тілім болған басқыншылықты, 
бір түйір дәнге зәру болған 
аштықты, талай адамның 
жанын, жақынын алған сұм 
соғысты мына біздер, жас ұрпақ 
көргеніміз жоқ. 

Бейбіт өмірмен қатар, ата-
ларым армандаған, өз қолы 
жетпесе де келер ұрпағы үшін 
күрескен, қазып қалсаң асты 
қазынаға толы кең байтақ жерді, 
бай тілді, тәрбиеге тұнып тұрған 
салт - дәстүрді, ең бастысы 
тәуелсіздіктің тәтті дәмін татып 
жатқан жарқын ұрпақпыз.

Әрқашан да әрқайсымыздың 
«Кішкене отбасымыздан           
басталатын кең - байтақ ұлы 
Отанымыздың» тәуелсіздік 
күні құтты болсын, көк аспа-
нымызбен асқақтаған көк туы-
мыз әрдайым биіктен желбірей 
берсін! 

Еліміз аман, заманымыз ты-
ныш болсын! 

А.ТҮСТЕБАЕВА, 
Көшкентал ауылдық 

кітапханашысы. 

Бақытгүл, төтенше жағдайлар 
және азаматтық қорғаныс 
бөлімінің қызметкерлер және 7 
сынып оқырман оқушылардың 
қатысуымен "Тәуелсіздік - ел 
еркіндігі" тақырыбында кездесу 
кеші өткізілді. 

Шарада кітапханашы 
тәуелсіздік күніне  арналған 

кітап көрмесімен таныстырып, 
библиографиялық шолу жасады. 

Каденова Жадыра келген 
қонақтарды мерекелерімен 
құттықтады. 7-сынып оқушысы 
Әбді Ақмарал "Тәуелсіздік" 
өлеңін мәнерлеп оқып берді.

Еліміздің ұлы тарихына, ата-
баба рухына, аға ұрпақтардың 

Жасай бер, жаса, Тәуелсіз 
ел - Қазақстан!

байланысты екендігіне ешкім 
дау айта алмас. «Түбін білмеген 
тексіз» деген қазақтың ғажап сөзі 
осындайдан шықса керек. Себебі, 
тәуелсіздіктің түп тамыры сонау 
бабалар ар – намысынан туын-
дап жатқан жоқ па? Бейбіт шеру-
ге шығып, билік тарапынан кінәлі 
деп саналған жастарымыздың 
бір бөлігі қанды қырғында 
көз жұмса, аман қалғандары 
өздері аңсаған азаттықтың 

қызығын көруде. Уақыт емші 
деп өзімізді жұбатқанымызбен, 
қыршын кеткен бауырларымыз 
есімізге түскенде жан – жарасы 
жаңғырып, қайғының айықпас 
дертіне шалдыққаныңды 
терең сезіне түсесің. Қайрат 
Рысқұлбеков, Ләззат Асано-
ва, Сәбира Мұхамеджанова, 
Ербол Сыпатаев сынды 
қандастарымызды естен 
шығару мүмкін бе?

Осыған орай Қапал ауылдық 
модельді кітапханасында 
тұрақты оқырмандарымен 
16 желтоқсан Қазақстан 
Республикасының Тәуелсіздік 
күніне орай "Жасай бер, жаса, 
Тәуелсіз ел - Қазақстан!" 
атты әдеби кеш өткізілді. 
Шараға желтоқсан оқиғасына 
қатысқан ауылымыздың 
тұрғыны Жиенқожанов Арман 
Махметұлы, Қапал ауылдық 
әкімшілігінің жастар ісінің 
нұсқаушысы Әшімова Әсел, 
мәдениет үйінің қызметкері Ха-
митов Семсер қатысты.

Тәуелсіздігіміздің тұғыры биік, 
халқымыздың еңсесі жоғары, 
егемендігіміз баянды болсын 
деп тілейік!

 
Гүлшат САДУАҚАСОВА,

Қапал ауылдық 
модельді кітапханасының 

кітапханашысы. 

Тәуелсіздік, жоғары шық, ардағым,
Мымыражай тыныш міне жан жағым.
Мәңгілікке ұя салшы еліме,
Сыйы болып, бізге берген Алланың

Бабалардың жанын салып қорғаған,
Ұланғайыр жерім байтақ, ен далам.
Аттың жалы, қомында боп түйенің,
Сан ұйқысыз түн қабағын торлаған.

Алтын арай нұрын шашқан Елтаңбам,
Өшпесе екен таңбаң таңдап ел салған.
Әнұраным биік көкте шырқалсын,
Әуелетіп ана тілде мен салған.

Көкбайрағым көк аспанмен таласқан,
Сенен өткен  қандай өрлік бар асқан.
Айбаты сен айғағы сен елдіктің,
Көк аспанға көрік беріп жарасқан.

Міне осының бәрі дерлік астасып,
Айбат берген тәуелсіз ел төрінде.
Құтты болсын Тәуелсіздік, ән тасып,
Жатсын әркез Қазақстан көгінде.

Мерекелеріңізбен!

Мархабат ҚАРАШБЕКОВА, 
Қопа ауылдық кітапханашысы.

Тәуелсіздік, жоғары шық, 
ардағым

Тәуелсіздік — халықтың жеңісі, 
елдің мерейі. Бұл күн– біртұтас 
елдіктің, ынтымақтастық пен 
татулықтың, сонымен қатар 
өткенге тағзымды ету, салау-
ат пен болашаққа деген сенім.
Тәуелсіздік – кез келген ел үшін 
жаңа белеске көтерілу мен қайта 
түлеудің, гүлденіп дамудың тың 
қадамы, елеулі тарихи кезеңі. 
Азаттық қазақтың ежелгі арма-

ТӘУЕЛСІЗДІК - ТҰҒЫРЫМ, 
ЕГЕМЕНДІК - ЕЛДІГІМ

қалыптастық.  Айтулы күнге орай 
Ақсу аудандық кітапханасы және 
"М.Байсақұлы" атындағы мәдениет 
үйі «Тәуелсіздік - тұғырым, 
егемендік - елдігім» атты тари-
хи кеш ұйымдастырды. Шараға 
қатысушылар қатарында еңбек 
ардагерлері, жастар, орта мектеп 
оқушылары болды. Шара бары-
сында салиқалы сөз арнаған ұстаз, 
еңбек ардагері, Ақсу ауданының 

жолына  тоқталса, Ақсу ауданы 
қорғаныс істер жөніндегі бөлімі 
бастығының орынбасары, аға 
лейтенанат Каримов Қуаныш 
Асқарұлы еліміздің егемендік 
алған жылдардағы жасампаз 
істерге толы  барлық жеңістер мен 
жетістіктерді айта келе, жастарды 
басты құндылық  - Тәуелсіздігімізді 
қастерлеуге, Отанымыз – 
Қазақстанның нағыз патриоты 
болуға шақырды.Сондай – ақ 
мерекелік шарада Әнұранымыз 
асқақтап, патриоттық әндер 
шырқалып,жырдан шашу 
шышылды. Үлкен экраннан  
көрсетілген бейне баян еліміздің 
Тәуелсіздік алған сәтінен ба-
стап бүгінге дейінгі жүріп өткен 
жолы айшықты ажарландырды. 
Кең көлемде  ұйымдастырылған  
«Желтоқсан - Тәуелсіздіктің 
ұлы рухы» атты кітап көрмесіне 
аудандық орталық кітапхананың 
кітапханашысы Г.Жиенбаева  
библиографиялық шолу жаса-
ды. Жансүгіров ауылдық округі 
әкімінің орынбасары Бекболат 
Сағит Жанғазыұлы, сөз алып 
Тәуелсіздік мерекесімен барлық  
қатысушыларды құттықтап ақ 
тілектерін  айтты. «Ақ әжелер»  
ансамблінің мүшесі  Құрмашева  
Ақынсара  әже  барлық  көпшілік 

ны еді. Ел аңсаған азаттық 1991  
жылы 16 желтоқсанда тәуелсіздік 
таңын тудырды. Желтоқсанның 
желі мен ызғарына қарсы тұрған 
жастардың жалынды рухы мен 
ерліктерінің арқасында шаңырағы 
биік, керегесі кең мемлекет болып 

ақсақалдар алқасының төрағасы, 
Ақсу ауданының «Құрметті азама-
ты» Айтбаев Амангелді Айтбайұлы 
еліміздің ұлы тарихына, ата-баба 
рухына, 1986 жылдың оқиғасына, 
Тәуелсіздікке ұмтылған аға 
ұрпақтардың қаһармандық өмір 

қауымға  ақ батасын берді. 
Тәуелсіздігіміздің тұғыры биік, 
егемендігіміз баянды болсын.

Гүлшат ТҰРСЫНҚЫЗЫ,
аудандық орталық 

кітапханасының бөлім 
меңгерушісі. 

"Ардагерлерді ардақтайық" 
партиялық жобасы аясында 
Қапал ауылдық округінде Ақсу 
аудандық мәслихат депута-
ты С.Баянова, Қапал ауылдық 
округінің әкімі Ж.Жарылқасын 
және Қапал ауылдық 
ауруханасының медбикесі 
Г.Алибаева   Ұлы  Отан соғысының 
ардагері  Моисеев Гаврил 
Степанович, ауылымыздың 
зейнеткерлері Смағұлов Ас-
хат ата  Нурахунова Нұрбиша 
апаның қал - жағдайларын 
сұрап, медициналық тексерулер 
жүргізді.

Жуырда "Бақытты отбасы" 
партиялық жобасы аясында 
көп балалы, аз қамтылған от-
басыларымен Қызылағаш БПҰ 
ұйымдастыруымен «Аялы 
алақан»  ата-аналар ортасында 
отбасылық тренингі өтті.

Жангүл ЕРБОЛАТҚЫЗЫ,
аудандық партия 

филиалының эксперті.

Бүгін Жетісу облысы бойынша "AMANAT" партиясының барлық 
деңгейдегі мәслихат депутаттарының I өңірлік форумы өтті.

Аймақта алғаш рет ұйымдастырылған шараға "AMANAT" партия-
сы атынан сайланған барлық деңгейдегі мәслихат депутаттары,  
облыстық басқарма және департамент басшыларымен, партия 
ардагерлері мен белсенділері қатысты. 

Мақсаты - жергілікті атқарушы орган өкілдерімен байланыс-
ты нығайту. Яғни, халық қалаулары өздеріне дауыс берген 
сайлаушылардың мәселелерін мінберден көтеріп, оның шешілу 
жолдарын жеңілдетпек. Сонымен қатар шарада Мемлекет 
басшысының Қазақстан халқына Жолдауы аясында партияның 
сайлауалды бағдарламасының орындалу барысы талқыланды. 

Форумның ашылуында сөз алған Жетісу облыстық пар-
тия филиалының төрағасы Арыстанғали Арын сайлауалды 
бағдарламасы аясында өңірдің әлеуметтік экономикалық дамуының 
10 айына қорытынды жасады.

ЖЕТІСУ ОБЛЫСЫНДА 
АЛҒАШ РЕТ 

"AMANAT" ПАРТИЯСЫ 
ДЕПУТАТТАРЫНЫҢ 

ФОРУМЫ ӨТТІ

Жоба 
аясында 

көмек

"АЯЛЫ АЛАҚАН"  отбасылық 
тренингі

Тарихты дәріптеу – өскелең ұрпақтың міндеті. Өткенін 
ұмытқанның өзі де ұмытылады. Сан мәрте дәлелденген өмір 
қағидасы осы. Ата-баба арманы ұрпаққа аманат екенін, ерліктің 
елге мұра болып қалатынын жастар ұғына білуі тиіс. Ал, мұндай 
ұғым өздігінен қалыптаспайды. Жастарды өрлікке ұмтылдыру, 
елдікке шақыру – тәрбиеден. 

Осы тұрғыдан алғанда Қ.Терібаев атындағы орта мектебі, мек-
тепке дейінгі шағын орталығы мен КММ-нің бастамасын нағыз 
елжандылыққа үндейтін ізгі шара десек, артық айтқандық емес. 
Мектеп оқытушылары Тәуелсіздік мерекесі қарсаңында оқу ор-
нында «Ер есімі – ел есінде» атты ерлік даңқы бұрышын ашып, 
батырлар рухын асқақтатты.

Шараның ашылу салтанатына ауған соғысы ардагері 
Ж.А.Еркінбеков, Чернобыль апатының ардагері М.Т.Досыбаев, 
Тәжік – Ауған соғысы ардагерлері С.Ноғайбаев пен Ж.Оспанғалиев 
және Таулы Карабах ардагерлері шақырылды.

Сондай – ақ, аудандық білім бөлімінің басшысы А.Жексенбаев, 
Ақсу аудандық қорғаныс істері бөлімі басшысының міндетін 
атқарушы Қ.А.Каримов қатысып, құттықтау сөз сөйледі.  

Ардагерлердің ерлік ісін дәріптеген шараның жастарға бе-
рер өнегесі мол. «Өскелең ұрпаққа патриоттық тәрбие беру, 
отансүйгіштікке тәрбиелеу – біздің парызымыз. Майдангерлер ру-
хын аласартпай, ерлік істерін әрдайым ұлықтауымыз керек. Сонда 
ғана ұрпақтар сабақтастығы сақталып, өткеніміз ұмытылмайды», 
– деді мектеп директоры Ермек Ноғайбаев.

«Ер есімі – ел есінде» атты ерлік сабағы өтіп, жоғары сынып 
оқушыларына әскери бөлім қызметкерлерінің жауынгерлік Ту 
көшірмесінің эстафетасы тапсырылды. 

Б.АХМЕТ,
Қ.Терібаев атындағы орта мектебі, мектепке дейінгі 

шағын орталығы мен КММ – нің АӘжТД пәнінің оқытушы – 
ұйымдастырушысы.

ЕРЛІК ДАҢҚЫ БҰРЫШЫ 
АШЫЛДЫ



Ұлт ұлыларды тудырса, 
ұлылар ұлт мәртебесін көтереді, 
рухын асқақтатады. Белгілі 
бір ұлт туралы айтқанымызда, 
қадау-қадау тұлғалардың есімі 
есімізге түсетіні содан. Қазақ 
үшін есімі ұлттың төлқұжатына 
айналған дара тұлғалардың 
бірегейі – Құрманғазы 
Сағырбайұлы.

Халық «Күй атасы» деп атап 
кеткен ұлы күйшінің мұралары 
әлемдік музыка өнерінде қазақ 
сазының құдіретін таныта білді. 
Екі шекті аспаптан осыншалық 
әуенге бай, рухты шығармалар 
тудырған Құрманғазыны тірі 
кезінде көрген қазақтарды бы-
лай қойғанда, өзге жұрттың 
озық ойлы өкілдері де ұлы 
композитордың талантына 
тәнті болған. Оның қуатты 
шығармашылық құдіретіне таң 
қалған. Мәселен, 1820 жылы 
Орал казак офицерінің отбасын-
да дүниеге келіп, 19 жасында 
Оралдың әскери училищесін 
тәмамдап, 50 жасына дейін 
әскерде қызмет еткен, сту-
дент кезінде Мәскеу, Санкт-
Петербург қалаларында болып, 
Еуропа мәдениетін бойына 
сіңірген, соңына 100-ден аса 
әдеби шығарма қалдырған 
қаламгер Никита Федорович 
Савичев өзінің естелігінде: 
«Әттең… Құрманғазының 
еуропалық білімі болғанда, оған 
музыка әлемінде тең келетін 
ешкім болмас еді-ау», – деп 
өкініш білдірген екен. Дегенмен 
1934 жылы халқымыздың дара 
тұлғаларының бірі, компози-
тор, академик Ахмет Жұбанов 
қазақ ұлт аспаптары оркестрін 
құрып, оған Құрманғазы аты 
берілгенде, соңынан тағы бір 
тұлғалы музыкант, әлемдік 
дәрежедегі дирижер Шамғон 
Қажығалиев Құрманғазы 
күйлерін оркестрге лайықтап, 
жаңа тыныс сыйлағанда, оны 
тыңдаған дүние жүзінің музы-
ка қайраткерлері Құрманғазы 
Сағырбайұлының музыка 
әлемінде теңдессіз тұлға екенін 
мойындаған-ды.

КҮЙШІ ҚАЙ ЖЕРДЕ 
ДҮНИЕГЕ КЕЛДІ?

Жасыратын несі бар, 
Құрманғазы Сағырбайұлының 
өмір сүрген кезі туралы осы 
кезге дейін түрлі пікірлер ай-
тылып, нақты, бір тоқтамға 
келе қоймағанымыз себепті 
оның мерейтойларын өткізуде 
өкінішті жағдайлар орын алғаны 
белгілі. Дегенмен XX ғасырдың 
90-шы жылдарында-ақ ұлы 
сазгердің туған, қайтыс болған 
жылдары толықтай анықталды. 
Осы мәселе төңірегінде 
шұғылданғандардың ішінен 
архив қызметкері Мақсот 
Жолжановтың еңбегін ерекше 
айтқан жөн болады. Ол Астра-
хан облысының мемлекеттік 
архивінен 1882 жылы Астра-
хан облысына қарасты Крас-
нояр түрмесінде отырған 
Құрманғазы Сағырбайұлының 
есімі тұсынан оның ұлтын, 
сотталу себебін, үкімін, жаза 
мерзімін, жасын көрсететін 
дерек тапқан (АОГА, 203-қор, 
629-іс, 21,31-парақтар). Сол 
деректерде Құрманғазы 1882 
жылы 59 жаста деп көрсетілген 
(1882-59=1823). Олай бол-
са, Құрманғазы Сағырбайұлы 
1823 жылы дүниеге келген. 
Ұлы күйшінің құлпытасында 
оның 73 жас өмір сүргені 
жазылғаны белгілі. Олай болса, 
1823+73=1896. Сөйтіп, архивтік 
деректер бойынша Құрманғазы 
Сағырбайұлы 1823 жылы туып, 
1896 жылы қайтыс болған. Де-
генмен мәселенің нүктесін сол 
кезде ҚР Ұлттық ғылым акаде-
миясына қарасты М.О.Әуезов 
атындағы әдебиет және өнер 
институтында құрылған арнау-
лы сараптау комиссиясы қойды. 
Сол комиссияның шешімі 
төмендегідей: «ҚР Ұлттық 
ғылым академиясы М.О.Әуезов 
атындағы әдебиет және өнер 
институты халық композиторы 
Құрманғазы Сағырбайұлының 
туған, өлген жылына қатысты 
сарапшылық комиссияның 
қорытындысын хабарлайды. Ар-

КҮЙ АТАСЫ – 
ҚҰРМАНҒАЗЫ

хив деректері мен зерттеушілер 
М.Жолжанов, И.Кенжалиев, 
Қ.Жұмалиев, Ұ.Рахметуллиннің 
пікірлерін мұқият сараптай 
отырып, халық композиторы 
Құрманғазы Сағырбайұлы 1823 
жылы туып, 1896 жылы дүние 
салған», – деген қорытындыға 
келді.

Ал енді ұлы күйшінің туған жері 
туралы айтар болсақ, бір деректе 
«Құрманғазы Сағырбайұлы Аты-
рау облысы, Құрманғазы ауда-
нында дүниеге келді» десе, тағы 
бірінде «Батыс Қазақстанның 
Жаңақала ауданында туды» деп 
жазылып келеді. Бұл деректерді 
ұсынғандар – Құрманғазының 
өмірін зерттеген композитор, 
академик Ахмет Жұбанов пен 
тарихшы ғалым Исатай Кенжали-
ев. Сол сияқты туған жерін «Бе-
кетай құмы» деп есептейтіндер 
бар. Ал жазушы Өтепберген 
Әлімгереев «Құрманғазы» де-
ген кітабында («Арыс» баспа-
сы, 2012 жыл): «Шындығында, 
күйші Құрманғазы ауданының 
Жиделі құмында туылған. 
Бөбек деген жерде Сағырбай 
қыстауының (Құрманғазы емес), 
сондай-ақ 6 жасынан Шақбала, 
Өтешқали байлардың қозысын 
бақса, олардың қыстау орында-
ры әлі бар», – дейді. Негізінде, 
бұл деректердің жаны бар екен. 
А.Жұбанов «Құрманғазы» деген 
зерттеу кітабында күйшінің 6 жа-
сында Шақбала деген байдың 
қозысын баққанын айтып өткен 
екен. Осыны әрі қарай дамытқан 
Ө.Әлімгереев әлгі кітабында 
Құрманғазының артынан қудалау 
көбейіп, түрме төріне көбірек 
қонақтаған соң қоныс өзгертіп, 
Жаңақаланың 16-ауылына 
қарасты Көктерек жерінде біраз 
тұрған соң, аз ғана уақыт Шор-
танбайда, одан Астраханның 
Сахмасына («Султановка» 
деген мекен) көшіп келгенін 
айтқан. Астрахан түрмесінен 
қашып шығып, Мақаш әкімнен 
(Мұхамбетжан Шолтырұлы 
Бекмұхамбетов. 1830-1904) ба-
сына бостандық алуына көмек 
сұрап барғанда ол: «Сіз енді 
Жиделіні ұмытыңыз, өйткені 
Ордада әлі күнге жабылмаған 
ісіңіз жатыр. Сондықтан ол жаққа 
аяқ бассаңыз, тағы да ұстап, 
қамайды. Қалған өміріңізге 
қолайлы жер Астраханның теңіз 
бетіндегі мың аралдың бірі, 
ауылдастарыңыздың арасы – 
Сахма болып табылады. Керек 
болса, мен Уақытша кеңестің 
басшысы генерал-губернатор 
Лазаревскийден «Құрманғазы 
енді ешкімге де зияндық 

істемейді, өзім кепіл боламын» 
деген анықтама алып берейін», 
– депті (А.Жұбанов, Құрманғазы, 
1978 ж). Осындай жайларды 
елеп-екшей келе Ө.Әлімгереев: 
«…Осы жайларды болашақта 
нақтылап, жүйелеп, нүктесін 
қою керек. Әйтпесе әлі күнге 
Құрманғазыны атыраулықтар 
бізде, ал батысқазақстандықтар 
болса өздерінде туған деп 
есептейді. Бірақ Жаңақалада 
жүрген қызылқұрттардың 
(Құрманғазының руы. – А.Ө.) ел 
құрып, су құрып, Астраханның 
әр жағы, теңіз қолтығына 
тығылып несі бар, одан суы, нуы 
бар Көктерегі мен Фокейінде 
жүре бермей ме? Қазыны 
(Құрманғазының ұлы. – А.Ө.) 
өзінен бұрын Астрахан бойында 
балықшылық қызметке орнала-
стырып, өзі ту анау Манаштың 
Есқұлынан қыз алып, түтін түтетіп 
қайтеді?

Оған қоса Құрманғазы әбден 
қартайып, әлі бітіп, күші азайған 
тұста алыстағы Алтынжардан 
жер түбіндегі қандастарына:

Қошалақ, Бесшоқы мен 
Жиделілер,

Мені де не дейді екен 
елдегілер?!

Мекенім осы күнгі Сахмада,
Дұғай сәлем атажұрт пенде 

білер, – деп сағыныш саздарын 
жолдапты деседі.

Ойлап көріңізші, Жаңақаланың 
Жиделісінде дүниеге келген 
Құрекең болса, бір жақтағы 
Қошалақ пен Бесшоқыны 
жырға қосып, сағынатындай 
несі бар?!», – деп пікірін 
дәлелдейді. Демек, Құрманғазы 
Сағырбайұлы 1823 жылы Атырау 
облысы Құрманғазы ауданының 
Жиделі құмында дүниеге келіп, 
1896 жылы Ресейдің Астра-
хан облысының Алтынжар 
деген жерінде дүние салды 
деуге негіз бар. Ұлы тұлғалар 
жайында дұрыс деректің берілуі 
– ұлтымыздың, мемлекетіміздің 
тарихы үшін өте маңызды.

ҚАПАСТАҒЫ КҮНДЕР
Ұлы күйші ес жиып, етек жау-

ып, оң-солын тани бастаған 
кез – қазақ халқының Ресей 
империясының бұғауынан 
шыққысы кеп, бұлқынып жатқан 
шағы еді. Қазақ халқының 
хандық құрылымы бітуге таяу, 
Құрманғазы туып-өскен қазақ 
елінің батысындағы және 
Бөкей Ордасының соңғы ханы, 
Әбілхайыр ханның шөбересі, 
Нұралы ханның немересі 
Бөкейұлы Жәңгірдің хандық 
кезеңі аяқталуға жақын қалған 
тұсы болатын. 1830 жылы Иса-

тай Тайманұлы мен Махамбет 
Өтемісұлы бастаған шаруалар 
көтерілісіне қатысқандардың 
ішінде Құрманғазы да болды. Сол 
көтерілісте азаттық үшін алысып, 
хан төккен халықты өз көзімен 
көрген ұлы күйші «Кішкентай» 
атты күй шығарады.

Исатай-Махамбет көтерілісі 
жеңілген соң жұрт қатты 
қудаланып, жазалауға ілінеді. 
Солардың қатарында Құрманғазы 
да өкіметке қарсы шыққан адам 
ретінде 1857 жылы түрмеге 
отырғызылады. Бірақ Сібірге 
айдалайын деп жатқан жерінен 
түрмеден қашып шығады. Алай-
да ұзамай тағы ұсталып, Орын-
бор түрмесіне қамалады. Бұл 
жолы оны генерал-губернатор 
Перовский қолдап, қамаудан 
босайды. Еркіндікке шыққан 
Құрманғазы түрме тақырыбына 
«Пәбеске», «Қайран ше-
шем», «Перовский маршы», 
«Ертең кетем», «Кісен ашқан», 
«Терезеден-есіктен», «Түрмеден 
қашқан», «Арба соққан», 
«Бұқтым-бұқтым», «Не кричи, не 
шуми», «Машина», «Аман бол, 
шешем, аман бол», «Бозқаңғыр» 
деген күйлерін шығарып, басы-
нан өткен жайларды күй тілімен 
сөйлетеді. Заманның басқа 
салған зобалаңын осылайша му-
зыкамен жеткізген Құрманғазы 
болған жайлар туралы күңіренген 
шындықты күмбірлеген домбыра-
мен кейінгілерге аманаттап кетті.

Үлкен дарындар ақиқатты ай-
там деп, қасіреттің тереңіне шым 
батып, күңірене бермейді, нағыз 
шындықты өмірге ғашық жүректің 
дүрсілімен де жеткізеді. Бұл 
жағынан алғанда Құрманғазының 
«Адай», «Сарыарқа», «Балбыра-
уын», «Серпер», «Қызыл қайың», 
«Ақсақ киік», «Төремұрат», 
«Қуаныш», «Ақжелең» секілді 
күйлері – адам рухының 
асқақтығын танытатын, 
тыңдаушының жігерін оятып, 
серпілдіретін шығармалар. 
«Жігер», «Ақбай», «Кішкентай», 
«Көбік шашқан» секілді күйлері 
– үлкен философиялық мәні 
бар, мағынасы терең туынды-
лар. Ол күйлер – тағдырдың 
талқысына, өмірдің қаталдығына 
музыка арқылы берілген жау-
ап, жан шырылының белгісі. Ал 
«Алатау», «Демалыс», «Аманда-
сар», «Айда, бұлбұл, Айжан-ай», 
«Бас Ақжелең», «Ұзақ Ақжелең», 
«Ойбай, балам», «Терісқақпай», 
«Лаушкен», «Саранжап» секілді 
көңілге ой салып, қиялды 
шарықтататын күйлері өз алдына 
бір әлем.

Қазақтың аспапты музыка 

өнерінің классигі Құрманғазы 
Сағырбаев шығармалары 
оны суреткер ретінде даралап 
көрсетуге мүмкіндік береді. Ол 
бір емес, бірнеше ұрпақтың 
тағдырына ықпал-әсерін 
тигізген концептуалды күйші. 
Оның жан-жақты, сан қырлы да-
рыны күй әуезін алуан түрлі са-
рынмен әрлеп, қазақтың ұлттық 
музыкасында бар күллі стильді 
қамтыды. Оның музыкасының 
жай ғана музыкалық мақсатта 
құрылмай, өмірлік дерегі бар 
ойларды күй қылып шалқытып, 
табиғи қалпымен сөйлетуі 
халықтың жүрегіне жол тапты.

Құрманғазының асқақ рухты 
күйлері ешқашан ойын-сауықта 
жай көңіл көтеретін музыка бо-
лып қалған емес, керісінше, 
ғасырлар бойы халқының 
еңсесін көтеріп, қалғып бара 
жатқан рухты түртіп оятатын 
намыстың оты болды. Себебі 
оның күйлерінің бойында 
азаттыққа ұмтылған халықтың 
арманы мен үміті, мақсаты 
мен ұмтылысы тұрды. Оның 
арқа қоздырар «Адайы» мен 
сарқырамадай «Сарыарқасы» 
шертілгенде елдің делебесі 
қозып, жүрегі тулап тұратыны 
содан.

– Кім қаншама шексіз сүйсе 
                                        Отанын,
Оның тартар азабы да 
                                 соншама, 

– деп Жұмекен Нәжімеденов 
айтпақшы, үлкен қасіреті 
жоқ елден ұлы тұлғалар 
шықпайды. Халқының басы-
нан өткен дауылды жылдарда, 
яғни он тоғызыншы ғасырдың 
бас кезінде туып, сексенінші 
жылдарында дүниеден өткен 
Құрманғазының өмірінің көбі 
қуғында өтті. Алайда еңсесін 
түсірмей, өзін асқақ ұстады. 
Халқының мұңын мұңдап, жоғын 
жоқтады. Тәлкекке салғысы кел-
ген тағдырдың қысастығына 
бас имеді. Сонысымен өзінің 
де, елінің де мықтылығын 
танытқан Құрманғазының өнері 
де, өмірі де өзі сүйген қара ор-
ман халқына қайсарлықтың, 
батылдықтың үлгісі болды.

ХАЛЫҚҚА МҰРА БОЛҒАН 
ЖАУҺАР ТУЫНДЫЛАР

Талант – қанша ерекше 
құбылыс болса да, оның нәр 
алар тамыры бар, тамыр тартар 
тереңі бар нәрсе. Сондықтан ол 
тақыр жерден өсіп шықпайды. 
Құрманғазының көзін ашқан, 
оның өнеріне тірек болған – Ба-
тыс күй мектебі. Ол Байжұма, 
Баламайсан сияқты дәулескер 
күйшілердің өнерін өнеге тұтып, 
қазақ күй өнерінде жалғыз-ақ 
күйімен танылған Соқыр Есжан 
секілді күйшіні көріп, Ұзақ күйшіні 
ұстаз тұтқан. Кезінде көптеген 
күй шығарып, мықты күйші 
ретінде танылған Ұзақ күйшіден 
бұл күнге «Ақжелең» атты бір-ақ 
күйі жеткен. Бірақ ол құдіретті 
Құрманғазының ұстазы ретінде 
тарихта қалды. Сол секілді 
Құрманғазының атақты күйші 
Дәулеткерей Шығайұлымен 
кездесуі екі ұлы музыканттың 
өнеріне игі әсерін тигізген. Оны 
ел аузында әлі күнге дейін ай-
тылатын күй-аңыздарынан 
білуге болады. Мысалы, 
Дәулеткерей мен Құрманғазы 
кездескенде күй тартысады. 
Әуелі Дәулеткерей бір күй тар-
тып, оның аты «Бұлбұл» екенін 
айтады. Содан соң Құрманғазы 
бір күй тартқанда Дәулеткерей: 
«Мынауыңыз «Бұлбұлдың 
құрғыры» болды ғой», – деген 
көрінеді. Құрманғазының бір күйі 
расымен де солай аталады.

Қазақтың өзіне тән ерек-
ше өнерінің бірегейі күй өнері 
десек, соған байланысты ай-
тылатын әңгіменің бірі – күй 
аңызы. Күй аңызы – талай 
ғасырдан бері күй өнерінің 
мән-мағынасын түсіндіріп келе 
жатқан ерекше жанрдың бірі. 
Оның басты ерекшелігі – күйлер 
мен күйшілер туралы қызықты 
деректер жеткізумен бірге күй 
жанрында шыққан музыкалық 
шығармаларды танып-талдауға 
мүмкіндік береді. Құрманғазы 
туралы айтылатын күй-
аңыздары мен оның күйлерінің 

Құрманғазының әйгілі «Аман 
бол, шешем, аман бол» деген 
күйі жайында мынадай әңгіме 
бар. Құрманғазы түрмеден 
қашып шығып, үйіне келіп, енді 
ғана анасы Алқаға маңдайын 
иіскетіп, сағынышын басып 
тұрғанда сол бойда қуғыншылар 
жетіп келіп, күйшіні тұтқындаған 
көрінеді. 

Жасауылдар қолына кісен 
салып әкетіп бара жатқанда, 
тым құрыса бір күн анасының 
жанында болуға мұрсат 
бермеген тағдырға налып, 
шарасыздықтан Құрманғазының 
көзінен жас шығып кетсе керек. 
Сонда қайсар ана баласының 
жағынан тартып жіберіп: «Менің 
ұлым ер деп жүрсем, ез бе едің? 
Дұшпаныңның алдында көзіңнің 
жасын көрсетпе!», – депті. Осы-
лайша рух берген анасына 
риза болған күйші: «Аман, бол, 
шешем аман бол… аман бол, 
шешем, аман бол…», – деп 
тоқтаусыз ыңылдап бара жа-
тыпты. Кейін осы бір ауыз сөз 
бүкіл күйдің бойында тоқтаусыз 
қайталанып, ерекше пішінді күй 
өмірге келген деседі.

Жалпы Құрманғазының 
әр күйінің тарихы бар. Мы-
салы, «Кісен ашқан» күйі. 
Құрманғазыны босату жайында 
берілген Перовскийдің бұйрығы 
орындалмай, түнде айдап бара 
жатқан конвойды қағып жіберіп, 
қашып кетеді. Таң ата бір малшы 
қазақтың үйіне жетіп құлап, олар 
күйшіні тамақтандырып, жара-
сын емдейді. Біраз тыныққасын 
Құрманғазы домбыра алдырып, 
бірнеше күй тартады. 

Ең соңғы күйінде қайғының 
үні шыққанын білгендер күйдің 
атының «Кісен ашқан» екенін 
айтады. Осының бәріне бұрын 
түрмеден қашқан кездегі 
оқиғалар себеп болған екен. 
Құрманғазы түрмеде достасқан 
Лавочкин саяси көзқарасы үшін 
қамалған көрінеді. Соған бір 
күні анасы тамақ әкеліп, ішінде 
болат кескіш ара барын ыммен 
жеткізеді. Сөйтіп, түнде Лавочкин 
екеуі түрме бақылаушысының 
көмегімен қашып шығады. Со-
дан бір сайдың бойына келіп, 
кісенін шешіп отырғанда осы 
күйдің әуені ойына келген екен. 
Ал Лавочкиннің анасына «Лауш-
кен» деген күйін арнапты.

Құрманғазы туралы осын-
дай әдемі аңыздармен қоса 

ҚҰРМАНҒАЗЫ САҒЫРБАЙҰЛЫНЫҢ ТУҒАНЫНА - 200 ЖЫЛ!
біріндей ғана екен. Соның өзі 
бір халықты әлемге танытуға 
жараса, одан асқан ұлылық бар 
ма?!

ҰЛЫНЫ ҰЛЫҚТАУ – ҰРПАҚ 
ПАРЫЗЫ

Кейінгі кезде ұлт рухын 
көтерген әйгілі тұлғалар жайын-
да қыңыр әңгімелер қисық ауыз-
дардан естіліп қалады. Әрине, 
заман өзгеріп, дәуірлер алмасып 
жатқанда бұрынғының кейбір 
нәрселері жаңа заман талабына 
жауап бермей қалып жататы-
ны бар. Бірақ жаңашылдықтың 
жөні осы екен деп, тиянағы аз, 
негізі жоқ пікірлерге үйір болу 
– жаңашылдыққа ұмтылған 
жаңа заман адамын парасатты 
қылып көрсетпейді, керісінше, 
руханиятқа зиянын тигізеді.

Бізде Құрманғазы атындағы 
Қазақ мемлекеттік академиялық 
халық аспаптары оркестрі, 
Құрманғазы атындағы Қазақ 
ұлттық консерваториясы 
секілді ірі өнер мекемелері бар. 
Алдыңғысының құрылғанына 84 
жыл, соңғысының ашылғанына 
74 жыл болды. Біріншісі 
құрылған кезінен бастап, 
екіншісі ашылғанына бір жылдан 
кейін Құрманғазы Сағырбайұлы 
есімін иеленді. Ол ұлы күйшіге 
деген қазақ халқының шынайы 
құрметі болатын. Сондықтан 
халық Құрманғазыны «Күй ата-
сы» деп атайды.

Құрманғазының артына 
мол мұра қалдырғанын бы-
лай қойғанда, өз дәуірінде 
Көкбала, Меңетай, Меңқара, 
Сүгірәлі Торғайбай, Шора сын-
ды домбырашыларға әсер етіп, 
Дина Нұрпейісова, Ерғали Ес-
жанов, Меңдіғали Сүлейменов 
секілді шәкірттер қалдырған. 
Оның күйін бүгінге жеткізуде 
Мұрат Өскінбаев, Құбыш 
Мұхитов, Қали Жантілеуов, Оқап 
Қабиғожин, Рысбай Ғабдиев 
секілді күйшілер, шебер музы-
канттар тер төкті. Күйлері ор-
кестрлермен орындалып, әлем 
жұртының назарын аударып жа-
тыр. Мұның бәрі Құрманғазының 
ұлтымыз үшін қандай құрметке 
ие екенінің көрінісі.

Ахмет ӨМІРЗАҚОВ,
ақын, "Төлеген 

Айбергенов" атындағы 
сыйлықтың лауреаты.

кейде бұра тартушылыққа 
жол беретін әңгімелерді айтып 
жүргендер аз емес. Соның бірі 
– Құрманғазының «Адай» күйі 
туралы. Кейінгі кезде, қайдан 
шыққаны белгісіз, біреулер 
«Адай» күйін Ақмаңдай деген 
қыз шығарыпты» дегенді де ай-
тады. Ал шындық қалай? «Адай» 
күйіне байланысты күй-аңыз мы-
надай: Құрманғазы бірде Каспий 
маңында жолаушылап келе жа-

тып, бір ауылға түседі. Құдайы 
қонақ болып төрде отырған 
күйші керегенің басында ілулі 
тұрған үкілі домбыраға көзі түсіп, 
бұл үйде өнерпаз жанның ба-
рын біледі. Сынамақ үшін дом-
быраны алып, бұрауын теріс 
келтіріп, қайта орнына іліп қояды. 
Біраздан кейін кемпір-шалға еріп, 
бір жас қыз келеді. Келеді де 
домбырасын қағып көріп, «мына 
домбыраға кім тиген?» деп қайта 

бұрап, бір күйді тартады. Сонда 
Құрманғазы: «Шырағым, күйдің 
шоғын емес, боғын тарттың-ау», 
– деп бір күй тартыпты. Ол күй 
«Адай» күйі екен.

Музыка зерттеушілері 
Құрманғазы жалпы 300-ден 
аса күй шығарған, тек соның 
60-қа жуығы осы заманға жет-
кен дейді. Демек, біздің тыңдап 
жүргеніміз ұлы музыканттың 
шығармаларының бестен 

Туған жер жасыл өлкем Баласазым,
Таң нұры шуақ шашып таралатын,
Үш бүйен  таудан төмен сарқыраған,
Етектегі ел жұртым нәр алатын.

Жайқалған жасыл белдер,
Жайқалған алуан гүлдер,
Есімнен кетпейді ғой,
Өзіңде жүрген күндер!

Туған жер Баласазым,
Керемет қысы - жазың.
Жырлаған Мұқағали, 
Өзінің Қарасазын.
Қарасаз таласа алмас,
Көркіңе Баласазым, 
Баласазым!

Тесік тас, Салқын белім,
Әр тасы алтын ба едің?
Көрген жан ғашық болар,
Мұз - бұлақ, 
                     Күреңбелім!

Бессала, Тұрсын төре,
Тарих қой бізге өнеге,
Шақай мен Сәрсібайым,
Керілген Сары - тауым!

Ақсуым, Машамбайым,
Солдат сай, Қалмақ сайың.
Ән қылып жырға қосам,
Өзіңді әр күн сайын!

Ұрпағымын Ілиястай ақиық  ақынның,
Қара өлеңмен тербеп өтер жақын кім.
Ақсудың аппақ суын сөз еткен,
Жетісудың дүлділіне аса жақынмын.

Суреттейді жәннәт жердің жылғасын,
От тілменен көркемдейді құм - тасын.
Шабытымды оятқанда әлде не?
Өзіңізбен шер тарқатар  сырласың.

Ақындық - тәңір берген қасиетім,
Ілияс атам жырлаған жыл қасіретін.
"Ақын деген кім?- деп кенет сұрағанда,
Өзіңізді нұсқар едім бас иетін.

Ілияс ақын жырларың мәңгі сақталатын,
Әдебиетте қайталанбас сіздей ақын.
Ақсудан шыққан біртуар тұлғамызға,
Жансүгіров ауданы атыңмен аталатын.

Сәуле шашып ақын атам алабына,
Жыр шумағын ірге болып қалануда.
Шын өмірде Ілияс ақын үлкен болса,
Ал жазбада күнәсіз бала мұнда.

Жетісудың ДүлдүліЖасыл өлкем Баласазым

Ақтай білдің Мәңгілік ел мұратын,
Өшкен емес қаламгерлік қуатың.
Қанша дастан  әдебиетте болса да,
Сенің жырын бөлекшелеу тұратын.

Ілияс ата өзіңізбен таудай тең бедел,
Ілияс ақын ақиығы жырдың жүлдегер.
Жетісудың дүлділі  ақын тұлғаны 
Жырлап өтсін талмас күшпен  іргелі ел.

Әдебиетте орның бөлек дара тұрған,
Көпке үлгі нұр шашылды қанатыңнан.
Ғұлама ақын халқына сый боп келген,
Ай мен Күн шағылысқан да жаратылған.

Ұлдана БОЛАТҚЫЗЫ,
Кеңжыра орта мектебі,                      

мектепке дейінгі шағын орталығымен 
коммуналдық мемлекеттік 

мекемесінің 10 - сынып 
оқушысы. 

Тесік тас, Қарасазым, 
Төрі ғой Баласаздың!
Демікпе, Қартайғаным, 
Өзіңе жыр жазамын.

Бүркітті - Бүйенім бар,
Ақ қардан ағып шығар.
Үш Бүйен қосылғанда,
Гүрілдей ағысы бар, шабысы бар!

Айтылған талай тілек,
Тауым бар Баян - Жүрек,
Биіктен қарап жатыр,
Ғашығы Сайын - Бөлек!

Жерұйық, Құтты мекен,
Ел - Жұртым, өсіп өнген.
Баласаз есіме алсам,
Кіресің түсіме сен!
Баласаз, Баласазым, Баласазым!

Құт мекен киелі өлке,
Жыр жаздым арнап көпке.
Баласаз құтты мекен,
Таулары  тиер көкке!

Бабамның ізі қалған,
Талайға болған арман,
Балалық бақытты шақ,
Ұмытылмас есте қалған,
Баласаз, Баласазым.

Бауыржан БОЛАТХАНҰЛЫ.



Сыбайлас жемқорлық - заман ағысымен бірге өсіп - 
өркендеп, мол қаражат және қоғамдық бәсекелестік 
пайда болған жерлерге тамырын жайып, бүгінгі күнге 
дейін жойылмай отырған кеселдің бірі. 

Бұл кесел дамушы ел елдердегідей біздің жас 
мемлекетімізге де орасан зор нұқсан келтіріп отыр. 
"Сыбайлас жемқорлыққа қарсы күрес туралы" Заң 
талабының аясында жемқорлыққа қарсы іс - әрекеттер  
әр салада жүзеге асырылуда. Әсіресе, халық 
парақорлық дертімен жиі бетпе - бет келеді. Сондықтан 
кез келген ортада пара беру  мен пара алудың жолын 
кесуде қоғам болып белсенділік танытуымыз қажет. Кез 
- келген өркениетті  қоғам үшін сыбайлас жемқорлықпен 
күрес ең өзекті мәселелердің бірі болып табылады. 

Сыбайлас жемқорлық мемлекетті ішінен жоюдың ба-
стамасы мен жетістіктерді жоққа шығаратын, ұлттық 
қауіпсіздікке қауіп - қатер әкелетіндігі күмәнсіз. 

Біздің қоғамда сыбайлас жемқорлыққа орын жоқ. 
Қоғамның әр барлық күш - жігерін біріктіріп, осы дерттің 
одан әрі ушықпауы үшін оны тоқтатудың барлық амал-
дарын қолдану арқылы ғана бұл құбылысқа тиімді түрде 
қарсы тұруға болады. 

Жемқорлыққа қарсы күресу - мәдениетті қалыптастыру
Парақорлық мемлекеттік органдардың тиісті қызмет 

атқаруына кері әсерін тигізіп, беделіне нұқсан келтіреді, 
заңды қағидаларды теріске шығарып, азаматтардың 
конституциялық құқықтары мен заңды мүдделерінің 
бұзылуына түрткі болады. Қазақстан Республикасының 
«Сыбайлас жемқорлыққа қарсы күрес туралы» Заңына 
сәйкес, сыбайлас жемқорлықпен күресті барлық 
мемлекеттік органдар мен онда қызмет атқаратын лауа-
зымды тұлғалар жүргізуі тиіс. 

Мемлекеттік органдардардың ұжымдардың,жергілікті 
өзін - өзі  басқару органдарының басшылары өз 
өкілеттігі шегінде кадр, бақылау, заңгерлік және өзге 
де қызметтерін тарта отырып, заң талаптарының орын-
далуын қамтамасыз етуге, сондай - ақ, жемқорлықпен 
күресу барлық Республикасы азаматтарының азаматтық 
борышы деп білуі керек. Жемқорлықты жоюды мақсат ет-
кен ел Жолдауда берілген тапсырмалардың шындыққа 
айналып, заңнамалардың талапқа сай орындалуына 
мүдделілік танытуға міндетті. 

Марал ТӨЛЕУБАЙ,
Құрақсу ауылдық кітапханасының 

кітапханашысы. 

Бүгінгі таңда сыбайлас жемқорлық 
сияқты келеңсіз,жаман әдеттің жолын 
кесіп,жоюға бағытталған көптеген іс-
шаралар ұйымдастырылып жүзеге асы-
рылып жатыр.

Сыбайлас жемқорлықтың белең 
алуы азаматтардың конституциялық 
құқықтарына кері әсерін тигізеді, 
олардың заң алдындағы тең құқылық 
принципі бұзылып мемлекеттік билік 
беделіне елеулі нұқсан келтіреді. 
Осының негізінде бұл маңызды іске  
мемлекеттік органдар мен оның лауа-
зымды тұлғалары,қоғамдық ұйымдар 
ат салысуда. Әрбір мемлекеттік ме-
кемелерде және құқық қорғау орган-
дарында сенім телефондары жұмыс 
жасауы керек, өйткені халыққа қызмет 
көрсету саласының қызметкерлері мен 
мемлекеттік қызметкерлер тарапынан 
сыбайлас  жемқорлық бойынша құқық 
бұзушылыққа тосқауыл болатын және 
дер кезінде анықтауға жәрдемдесетін 
мемлекеттік органдардың, тұрғындармен 
қарым-қатынас жасаудың маңызды 
құралы болып табылады.

Әрқайсымыз сыбайлас жемқорлықпен 
күресейік, сыбайлас жемқорлыққа 
қатысты құқық бұзушылықтарды 
болдырмайық және оның алдын алайық.
Біздің әрқайсымыздың тарапымыз-
дан сыбайлас жемқорлықты болдыр-
мау барысында белсенді қызмет қажет.
Кейбір мемлекеттік қызметкерлердің 
тарапынан кетіп жатқан сыбайлас 
жемқорлықтың көріністерін біз өзіміздің 
қызметімізде қайталамау және оның ал-
дын алу мақсатында құқықтық насихат 
жұмыстарын жүргізу және оны орын-
дау әрқайсымыздың міндетііміз деп 
есептеңіздер.

Сыбайлас жемқорлық мемлекетіміздің 
беделін түсіреді, мемлекет қауіпсіздігіне 
нұқсан келтіреді, құқықтық мемлекет 
құрудың қағидаларын бұзады. Ел межесі 
алдыңғы қатарлы елу елдің қатарына ену. 
Осындай егемендігіміздің алға қойған 
мақсатына жетуіне кедергі-ол сыбайлас 
жемқорлық.Сыбайлас жемқорлықпен 
күресу баршамызға ортақ міндет.

ЖЕМҚОРЛЫҚПЕН КҮРЕСУ -  
БАРШАМЫЗҒА ОРТАҚ МІНДЕТ

Құрметті аудан тұрғындары!
Суық күндер келгенде,пеш жағу кезен-

мен бірге пештерді орнату және қолдануға 
өрттер көбее басталады. Жылдың ба-
сынан осы бұзушылықтар арқылы 1 
өрт өқиғасы тіркелді.Қыстың күні үйсіз 
қалмау үшін өрт қауіпсіздік ережелерін 
қатаң түрде сақтауларыңызды сұраймыз. 
Осыған орай Сіздерге айтарымыз от-
пен сақ болыңыздар. Өздеріңізге белгілі 
әрбір пеш  есікшесінің алдында  ағаш 
едені үстінде  50х 70 см.  кем емес темір 
қаңылтыр болуы қажет. Пешті салған 
кезде түтін жүретін жолдары ағаш бал-
калардан және басқа жанатын заттар-
дан кем дегенде 38 см кірпіштен бөліну  
керек. Пешті жаққан кезде бензин, 
керосин, дизел отынды пайдалануға 
тиім салынған.Пештін үстінде,  немесе 
жанында киім, отынды кептіруге бол-
майды.Бірақ елдің көбісі оны қалай 
болса солай салып, немқұрайлықпен 
қарайды. Пештерді, түтін жүретін жол-
дары уақытында  жөндеп,тазалап туру 
керек. Пеш жағу кезен басталған сон,екі 
ай сайын түтін жүретін жолдарды таза-
лап туру, күлді үстіне шығарар алдында 
су құйып, темір жәшікке немесе арнайы 

ТҰРҒЫН ҮЙ СЕКТОРДАҒЫ 
ЖЫЛЫТУ МАУСЫМЫ

қазылған шұңқырға төгіп жүру керек. 
«Өрт сөндіргеннен гөрі оның алдын 
алғаны дұрыс»- дейді халық мақаласы. 
Шындығына егер өрт қауіпсіздігі тәртібін 
қатан сақтап,байқап жүргенде ғана өртті 
болдырмауға болады. Өкінішке орай 
тұрғындар осы қарапайым ережелерді 
естен шығарып кетеді.

Тұрғын үйлерде және кәсіпорындардың 
аумақтарында сонымен қатар пештерінің 
жанына жанғыш заттарды, қоқыстарды 
және т.б. заттарды  тастауға болмай-
ды. Халқымыз «Өрт тілсіз жау» деп бе-
кер айтпағандықтан өрттен тек қана 
мүлікке ғана  зақым келмей адамдардың 
денсаулығы, кейбір жағдайда кісі өліміне 
әкеп соғуы мүмкін. Сақтанғанды Құдай 
сақтайды.

Міне осындай өрттен сақтандыру 
қарапайым ережелерін  аудандық  
Төтенше жағдайлар бөлімінің 
қызметкерлерімен тұрғын үйлер ара-
ланып  тұрады.Бірақ осы қарапайым 
ережелерді бұзушылар көптен кездеседі.

Нұрдәулет ЖАҚСЫБАЕВ,
аудандық ТЖБ  бастығы, 

азаматтық қорғау подполковнигі.

Қазіргі заманда жер жүзінде сыбай-
лас жемқорлықпен күресуді күшейту 
жұмысы үздіксіз жүргізілуде және 
әрдайым жетілдірілу үстінде. Әлемде 
сыбайлас жемқорлықпен күресу 
механизмінің барлық елдерге тиімді бо-
латын бірегей жинағы жоқ. Әрбір мемле-
кет қолданатын сыбайлас жемқорлықпен 
күресу әдістерінің жиынтығы өзгеше, 
ол елдің саяси және экономикалық 
тұрақтылығына ғана емес, сонымен 
қатар әдет-ғұрпы мен салт-дәстүрлеріне, 
діни ерекшелігі мен құқықтық мәдениет 
деңгейіне және аумағы бойынша ала-
тын жеріне, халқының саны мен орнала-
су тығыздығына да байланысты болып 
келеді.

Осы келеңсіз құбылыстың елімізде 
үдеп бара жатқаны ұрпақ тәрбиесіне 
зиян әкелетіні бәрімізді алаңдатады. 
Бұл мәселеге тереңірек үңілетін болсақ, 
сыбайлас жемқорлық ел болашағына, 
ұлттық қауіпсіздікке үлкен зиянын 
тигізеді. Яғни, осы келеңсіз құбылыспен 
күресу барша халықтың алдында тұрған 
ортақ мәселе екені айқын. «Тура биде 
туған жоқ, туғанды биде иман жоқ»,-деп 
қара қылды қақ жарып, турасын айтып, 
әділдікке жүгінген қаймана халықтың 
ұрпағы бүгінгідей өз алдына ел болып, 
еңсесі биік дамыған мемелекеттердің 
қатарына жетуді көздеп отырған шақта 
сол адами қалып-парасат биігінен 
көрінуге тиіспіз.

Сыбайлас жемқорлыққа қарсы іс-
қимыл агенттігінің баяндамасындағы  
мәліметтерге сүйенсек, сыбайлас 
жемқорлыққа байланысты Қазақстан 
экономикасындағы жыл сайынғы 

ЖЕМҚОРЛЫҚПЕН 
КҮРЕС!

әлеуетті шығындар 3,8 млрд. долларға 
бағаланады, бұл ЖІӨ-нің 2% - на тең.  
Соңғы екі жылда агенттік 4 мыңнан 
астам сыбайлас жемқорлық қылмысын 
тіркеген,  оның 3 мыңнан астамы сотқа 
жіберілді. Олардың жартысына жуығы 
парақорлық фактілеріне, төрттен бірі 
— лауазымдық өкілеттіктерін теріс пай-
далану болса, ұрлау және қызметтік 
жалғандық фактілері 12% - ды құраған 
екен. Қазір біз баршамыз ойланумыз 
керек. Бұл айтылған мәліметтер мен 
сандар еліміздің экономикасына соққы 
беріп, оылайша халықтың жағдайының 
төмендеуіне де алып келеді. 

Біз қазір қандай әлем, қандай қоғам 
құрамыз, сол әлемде және сол қоғамда 
біз және біздің балаларымыз өмір 
сүретінін түсуініміз керек. Баршамыз бұл  
туралы ойланып,болашаққа жарқын өмір 
сыйлау үшін де, осы зұлымдыққа қарсы 
бірігейік.

А.ОРЫНХАНҰЛЫ,
Ақсу аудандық соты әкімшісінің 

Сыбайлас жемқорлық  - заман 
ағысымен бірге өсіп-өркендеп, мол 
қаражат және қоғамдық бәсекелестік 
пайда болған жерлерге тамырын жай-
ып, бүгінгі күнге дейін жойылмай отыр.              
«Сыбайлас жемқорлыққа қарсы күрес 
туралы» Заң талабының аясында 
жемқорлыққа қарсы іс-әрекеттер әр са-
лада жүзеге асырылуда. Әсіресе, халық 
парақорлық дертімен жиі бетпе-бет 
келеді. Сондықтан  кез - келген ортада 
пара беру мен пара алудың жолын кесу-
де қоғам болып белсенділік танытуымыз 
қажет. 

Парақорлық мемлекеттік органдардың 
тиісті қызмет атқаруына кері әсерін 
тигізіп, беделіне нұқсан келтіреді, 
заңды қағидаларды теріске шығарып, 
азаматтардың конституциялық 
құқықтары мен заңды мүдделерінің 
бұзылуына түрткі болады. Қазақстан 
Республикасының «Сыбайлас 
жемқорлыққа қарсы күрес туралы» 
Заңына сәйкес, сыбайлас жемқорлықпен 

СЫБАЙЛАС ЖЕМҚОРЛЫҚ – 
ҚОҒАМ ДЕРТІ

күресті барлық мемлекеттік органдар 
мен онда қызмет атқаратын лауазымды 
тұлғалар жүргізуі тиіс. Айналасындағы 
салауатты, таза және сау ортаны шар-
пып, тыныс-тіршілігін тарылтатын, заңсыз 
әрекеттермен қоғамдық ортаның және 
мемлекеттік органдардың, ұйымдардың, 
дара кәсіпкерлердің, азаматтардың 
қызмет етуіне қатер төндіретін қауіпті 
дертті болдырмаудың тетігі халықтың 
өзінде. Бұл дерттің алдын алып, қоғамға 
таралу жолдарын кесіп, оның ұлғаюына 
жол бермеу керек. Сонда ғана ел мүддесі 
үшін зор үлес қосатынымыз және халық 
сенімінен шығатынымыз анық.

Қорыта айтқанда: Дәлізде халық 
көретін жерлерде стенд, парақшалар 
ілінген. Мансап орталығы қызметкерлері 
арасында жоспарлы түрде «Құқықтық 
оқу» , дөңгелек үстел, кездесу өткізіледі. 
Мекеме кызметкерлеріне парақшалар та-
ратылып, хабарлама жасалады.  

Қ.ИСАНОВА,
Мансап орталығының бас маманы.                         

Құқық саласы қазіргі заман 
талабына сай әлі де жетілдіре 
түсуді талап етеді. Дауласу-
шы тараптарды татуластыру, 
оларды бітімге келтіру ертедегі 
қазақтың дала демократия-
сында қалыптасқан билер 
институтының өркениеттік үлгісі 
ретінде қайта оралуда. 

Медиацияның мақсаттары 
мыналар болып табылады: дау-
ды шешудің медиацияның екі 
тарапын да қанағаттандыратын 
нұсқасына қол жеткізу; 
тараптардың дауласушылық 
деңгейін төмендету. Медиа-
цияны жүргізу қағидаттары: 
еріктілік; медиация 
тараптарының тең құқылығы; 
медиатордың тәуелсіздігі 
мен бейтараптылығы; медиа-
ция рәсіміне араласуға жол 
бермеушілік; құпиялық.

«Медиация туралы» 
Заңының 13 бабына сәйкес, 
медиаторлар ұйымдары 
медиаторлардың бастама-
сы бойынша «Коммерциялық 
емес ұйымдар туралы» 
Қазақстан Республикасының 
Заңында көзделген ұйымдық-
құқықтық нысандарда 
құрылған коммерциялық емес, 
мемлекеттік емес, өзін-өзі 
қаржыландыратын және өзін-өзі 
басқаратын ұйым болып табы-
лады.

Заңдық анықтамаға жүгінсек, 
медиация кезінде үшінші, бей-
тарап жақ, яғни медиатор дау-

АДАМ ҚҰҚЫҒЫН 
ҚОРҒАУҒА  – 

АЙЫРЫҚША НАЗАР!

ласушы тараптар арасында 
ерікті келісімнің түзілуіне түрткі 
бола отырып, дау-жанжалды 
шешуге жәрдемдеседі. Ме-
диатор араздасушы екі жақпен 
де жеке-жеке әңгімелесіп, 
ушыққан жағдайды реттеудің, 
сауықтырудың барынша 
әділетті, ұтымды амалдарын 
қолданады. Қандай да бір тарап 
ымыраға келуден бас тартса, 
медиатор бұл күрделі жағдайды 
өзінің парасат-пайымы мен 
біліктілігі арқасында шебер ше-
шуге тырысады. Атап айтқанда 
келіспеуші тұлға үшін істі 
бұлайша насырға шаптыру-
дан гөрі өзара тиімді, татуласу 
келіссөзіне бару оңтайлы бола-
тындай жағдай қалыптасуы тиіс.

Ж.ЗАРЫҚПАЕВА,
аудандық сотының 

судьясы.  

Қазіргі қоғамның басты 
өзекті тақырыптарының бірі 
– гендерлік саясат. Гендерлік 
саясат – қоғамдық өмірдің 
барлық салаларында ер-
лер мен әйелдердің теңдігіне 
қол жеткізуге бағытталған 
мемлекеттік және қоғамдық 
қызмет.

Гендерлік саясат туралы 
сөз қозғалған кезде  қоғамда  
екі түрлі  ой қалыптасқан. 
Гендерлік теңдікті көбі 
«әйелдің билікке таласуы» деп 
қабылдайды. Өйткені, Хорва-
тия, Литва, Бангладеш, Жаңа 
Зеландия, Словакия, Гру-
зия, Грекия сияқты елдерде  
әйелдер басқарушы қызметте 
болғаны белгілі. Сондай-
ақ әлемде үкімет басқарған 
әйелдер саны да аз емес.   
Мысалы, былтыр 34 жастағы 
Санна Марин Финляндияның 
Премьер-министрі қызметіне 
тағайындалды. Бұл мемлекет-
те сонау 1907 жылдың өзінде 
депутаттардың 10 пайызы 
әйелдер болған екен.  «Әйелі 
ерінен бір саты төмен тұратын 
отбасында береке болады» деп 
санайтын біздің қоғамда бұл 
көзқарастың болуы да орын-
ды. Дегенмен, гендерлік саясат 
дегенміз әйелдерді билік басы-
на әкелу деген мағына да емес, 
оның басты мақсаты – нәзік 
жандылардың құқығын қорғау. 

Гендерлiк саясаттың негiзгi 
қағидаттары Қазақстан 
Республикасының Конститу-
циясымен кепiлдiк берiлген 
және әйелдер мен ерлердiң тең 

ГЕНДЕРЛІК САЯСАТ  – 
ҚОҒАМДАҒЫ ӨМІР ТЕҢДІГІ

құқығы мен еркiндiгiн белгiлейдi. 
Мемлекет басшысы Қасым-

Жомарт Тоқаев өзінің «Сындарлы 
қоғамдық диалог – Қазақстанның 
тұрақтылығы мен өркендеуінің 
негізі» атты Жолдауында 
әйелдер мен балаларға қарсы 
зорлық-зомбылық үшін жазаны 
күшейтуді тапсырды. Сонымен 
қатар Қазақстан гендерлік теңдік 
бойынша 2019 жылы әлемдегі 
алғашқы елулікке енген бола-
тын. Осылардың барлығы біздің 
қоғамымызда жынысқа байла-
нысты кемсетушілік жоқ екенін, 
әйелдердің құқығы басты назар-
да екенін көрсетіп тұр.

Бүгінде әйелдер саясатта, 
бизнесте, экономиканың барлық 
салаларында ер азаматтармен 
қатар еңбектеніп, қабілет дары-
нымен, іскерлігімен көзге түсіп 
қана қоймай, мемлекетіміздің 
өсіп-өркендеуіне өз үлестерін 
қосуда.

Халықаралық арена-
да әйелдердің саяси 
көшбасшылығы уақыт өткен сай-
ын айқындалып келеді.    Жалпы 
әйел заты қазақ қоғамы үшін 
қазақ мемлекеті үшін қашанда 
ардақты саналған.  Бүгінде 
әйелдер ошақ басындағы 
қазанның құлағында емес, 
денсаулық сақтау, ағартушылық 
жүйенің, мемлекеттік қызметтің, 
сондай-ақ, бизнестің де 
құлағын ұстағанына қарамастан   
отбасының жарасымдылығына 
көп  үлес қосып отырғаны жа-
сырын емес. Иә, бүгінде «бір 
қолымен бесікті, екінші қолымен 
әлемді тербеген» әйелдер 
қауымы тек ошақ басында емес, 
мемлекетіміздің дамуында да өз 
үлестерін қосып келеді. 

Н.ЖАЗЫЛБЕКОВА,
Ақсу аудандық соты 

әкімшісінің бас маманы. 

Мемлекеттік айыптаушы — қызметі 
қылмыстық іс бойынша айыпталушының 
кінәсін дәлелдеуге бағытталған, сот оты-
рысында заңға сәйкес негізде мемлекет 
атынан айыптауды жүзеге асыратын лау-
азымды тұлға.  

Мемлекеттік айыптаушы қызметі 
прокурор лауазымының атқаратын 
міндеттерінің бір саласы. Мұндай 
қызмет прокурордың қылмыстық іс ма-
териалдарына сүйене отырып, зат-
тай дәлелдемелер мен куә айғақтары 
арқылы айыптаушылық тұжырым айтып, 
соттан сотталушыға жазаның нақты бір 
түрін тағайындауды сұрауынан тұрады. 
Тергеу органдарынан келіп түскен 
қылмыстық істің заңдылығын қадағалау 
барысында прокурор заңсыз қозғалған 
істі қысқартады не қайта саралайды 
немесе нұсқау беріп тергеушіге қайта 
жібереді. Ал заң талабына толық сай 
келетін іс болса немесе заңсыздықтар 
жойылып, қайта түскеннен кейін проку-
рор істі сотқа өткізеді. Мемлекет айыпта-
уды қолдау да қылмыс жасаған адамның 
қудалануын талап еткен заңның орында-
луын қадағалаудан туындайды.

Жеке айыптау істерін қоспағанда, 
прокурордың мемлекеттік айыптаушы 
ретінде басты сот талқылауына қатысуы 
міндетті. 

Прокурор дәлелдемелерді табыс 
етеді және оларды зерттеуге қатысады, 
сотқа айыптаудың мәні бойынша, 
сондай-ақ, сот талқылауы кезінде туын-
дайтын басқа да мәселелер бойынша 
өз пікірін білдіреді, сотқа қылмыстық 
заңды қолдану және сотталушыға жаза 
тағайындау туралы ұсыныстар айтады.

Прокурор іс бойынша қойылған 

МЕМЛЕКЕТТІК АЙЫПТАУДЫ 
САПАЛЫ ҚОЛДАУ - ЗАҢДЫ 

ҮКІМНІҢ КЕПІЛІ
азаматтық талап қояды немесе оны 
қолдайды, егер бұл азаматтардың 
құқықтарын, мемлекеттік немесе қоғамдық 
мүдделерді қорғау талап етсе. Айыптау-
ды қолдай отырып, прокурор заң талап-
тарын және істің барлық мән-жайларын 
қарау нәтижелеріне негізделген өзінің ішкі 
сенімін басшылыққа алады. 

Прокурор айыптауды өзгерте алады. 
Прокурор, егер ол сот талқылауында өз 
растауын таппады деген қорытындыға 
келсе, айыптаудан (толық немесе ішінара) 
бас тартуға міндетті. 

Мемлекеттік айыптаушының айып-
таудан бас тартуына сот тергеуі немесе 
сот жарыссөзі барысында жол беріледі. 
Прокурор айыптаудан толық бас тартқан 
жағдайда, егер айыптаудан жәбірленуші 
да бас тартса, сот өз қаулысымен істі 
қысқартады. Егер жәбірленуші айыптауды 
талап етсе, сот істі қарауды жалғастырады 
және істі жалпы тәртіппен шешеді. Бұл 
жағдайда прокурор процеске одан әрі 
қатысудан босатылады, ал айыптауды 
жәбірленушінің өзі немесе өкілі арқылы 
қолдайды.

Қазіргі заманғы қылмыстық - құқықтық 
заң соттың айыптау органдарына қатысты 
процестік жағдайын реттеп, бұл рет-
те сот тараптардың жарыспалылық 
тұжырымдамасын ескере отырып, ай-

ыптау ұстанымымен байланысты емес 
екенін көрсетті. Сондықтан істі сотта жан 
- жақты, толық және объективті қарау үшін 
прокурор мемлекеттік айыптаушы ретінде, 
ал адвокат-қорғаушы ретінде қатысады. 

Прокурордың сотта зерттелген 
дәлелдемелерді олардың қатыстылығы, 
жол берілуі мен жеткіліктілігі тұрғысынан 
сауатты бағалай білу, кәсіби және 
жариялылық жоғары өлшемдеріне жауап 
беретін сапалы сот сөзін дайындау және 
айту қабілеті - жарыспалы қылмыстық 
сот ісін жүргізуде мемлекеттік айыптауды 
тиімді қолдаудың маңызды шарттарының 
бірі. 

Прокурордың айыптау сөзімен сөйлеген 
сөзі мемлекеттік айыптауды қолдаудың ең 
жауапты кезеңдерінің бірі болып табыла-
ды. 

Прокурор өз сөзінде сотқа шындықты 
анықтауға, дұрыс, заңды, негізді және 
әділ шешім қабылдауға көмектеседі, 
бұл қылмыстық сот ісін жүргізуге 
қатысушылардың құқықтары мен заңды 
мүдделерін сотта қорғауды қамтамасыз 
етуге ықпал етеді. 

Айыптау сөзін айту - шығармашылық 
іс, ол үлгіні төзбейді, іс материалдарын 
мұқият және адал білу негізінде іс бойынша 
өз бетінше ойлай және дұрыс ұстанымды 
таңдай білуді, әр түрлі логикалық және 

шешендік тәсілдерді пайдалана отырып, 
ұстанымды дәлелдей және қорғай алуды 
көздейді. 

Қылмыстық іс бойынша мемлекеттік 
айыптаушының сотталушыға тағылған 
айыптауға қатысты, сот сөзінде 
қорғалатын айыптаудың дәлелденгендігі, 
заңдылығы мен негізділігі, 
айыпталушының кінәлілігі немесе 
кінәсіздігі туралы және сот шешетін басқа 
да мәселелерге қатысты пікір болып та-
былады, олар сот сөзінде сақталатын 
позицияның дұрыстығы мен әділдігіне, 
оның заң талаптарына және сотта 
тікелей зерттелген істің дәлелдемелері 
мен мән-жайларына сәйкес келетін ішкі 
сенімді қамтиды.

Дәлелдемелерді жарыспалылық 
жағдайында зерттеу сотталушыға 
тағылған айыптың дәлелденуіне не 
оның біліктілігіне әсер ететін алдын 
ала тергеудің елеулі жансақтықтары 
мен қателіктерін анықтайды. Бұл 
кемшіліктерді жою - мемлекеттік 
айыптаушының тікелей міндеті. 

Қылмыстық қудалауды жүзеге асыра 
отырып, мемлекеттік айыптаушы жаңа 
дәлелдемелерді ұсыну құқығын пайда-
лана отырып, тергеудің кемшіліктерді 
толтыруға бағытталған толық шаралар 
қабылдауға тиіс. 

Сот талқылауының табысты болуы 
көбінесе дәлелдемелерді зерттеуге 
қатысты мәселелерді соттың дұрыс және 
уақтылы шешуімен айқындалады. 

Өз кезегінде, соттың дұрыс 
бағдарлануы ақырында сот төрелігі 
үкімінің қаулысына әкеледі. 

АҚСУ АУДАНЫНЫҢ ПРОКУРАТУРАСЫ. 

Мемлекет басшысының бастама-
сымен жүргізілген демократиялық 
реформалардың қоғамдағы 
жемқорлықты қабылдауға айтарлықтай 
әсері атап өтілді. 

Қазақстан Республикасының 
жемқорлыққа қарсы күрес 
мәселелеріндегі халықаралық 
ынтымақтастық жөніндегі күш жігері, 
сондай-ақ, елдегі және әлемдегі сыбай-
лас жемқорлыққа деген көқарас деңгейін 
тәуелсіз бағалау жарияланды.

Мемлекеттік органдардың, 
ұжымдардың, жергілікті өзін-өзі басқару 
органдарының басшылары өз өкілеттігі-
нің шегінде өздерінің кадр, бақылау, 
заңгерлік және өзге де қызметтерін тарта 
отырып,заң талаптарының орындалуын 
қамтамасыз етуге міндетті. 

Әрбір азамат өзінің  конституциялық 

ЖЕМҚОРЛЫҚҚА ЖОЛ ЖОҚ! құқығын қорғауға міндетті.
Қазақстан Республикасының 

заңнамаларына сәйкес,сыбайлас 
жемқорлық қылмыстарға негізінен ла-
уазымды қылмыстар жатады. Қызмет 
өкілеттігін теріс пайдалану, билікті не 
қызметтік өкілеттікті асыра пайдала-
ну, пара алу,пара беру, парақорлыққа 
делдал болу және тағы басқа осындай 
қылмыстардың барлығы сыбайластық 
байланыстарды пайдалану арқылы жа-
салады. 

Сонымен қатар, сыбайлас 
жемқорлықпен күресу үшін халықтың 
сауатсыздығын жоятын, құқықты түсіндіру 
жұмысының деңгейі мен сапасын артты-
ру керектігінің маңызы зор.

Мұхтар МҰСАНОВ,
аудандық Қазынашылық 

басқарма басшысы. 

ҚОҒАМ ДЕРТІ

Қызылша-адамнан адамға ауа арқылы 
таралатын және жиі асқынуларға әкелетін 
жұқпалы ауру. Ол бөртпе, жоғарғы тыныс 
жолдарының қабынуы, жөтел, жоғары тем-
пература және әлсіздік түрінде көрінеді. 
Қызылшаның жұқпалылығы шамамен 
100% құрайды, яғни вируспен байланы-
ста болған иммунитеті жоқ адам міндетті 
түрде ауырады. Көбінесе қызылша ауа 
тамшылары арқылы таралады. Науқас  
сөйлескенде, жөтелгенде немесе 
түшкіргенде вирустар сілекей тамшыла-
ры арқылы шығады-олар ауада 2 сағатқа 
дейін қалады. Басқа адамдар ауаны жұту 
арқылы жұқтыруы мүмкін. Қызылша виру-
сы денеге жанасу арқылы да енуі мүмкін. 
Егер сау адам  вирус орналасқан заттарға 
қолын тигізіп, содан кейін мұрынға, 
ауызға немесе көзге қолдарын тигізетін 
болса жұқтыру қаупі жоғары болады.  
Қызылшаға қарсы вакцина алу қажет. 
Вакцинация-бұл адам мен аурулардың 
қоздырғыштарымен байланысқа түскенге 
дейін аурулардан қорғаудың қарапайым, 
қауіпсіз және тиімді әдісі. Вакцинация 
бірқатар жұқпалы ауруларға төзімділікті 
қалыптастырады және иммундық жүйені 
күшейту үшін дененің табиғи қорғаныс 
механизмдерін пайдаланады.  Аурулар 

ҚЫЗЫЛША ЖҰҚПАСЫ
сияқты, вакциналар иммундық жүйені 
арнайы антиденелер шығаруға үйретеді. 
Вакциналарда ауруға әкелмейтін және 
онымен байланысты асқынулардың 
қаупін тудырмайтын белгілі бір аурудың 
қоздырғыштарының – вирустардың не-
месе бактериялардың өлтірілген немесе 
әлсіреген түрлері ғана болады. Вакци-
налар аурудың қоздырғышына қарсы 
иммунитетті қалыптастыру үшін табиғи 
қорғаныс механизмдерін белсендіру 
арқылы ауру қаупін азайтады. Вакцина-
ция дененің иммундық реакциясын туды-
рады. Иммундық жүйе: 

•Вирус немесе бактерия сияқты 
аурудың қоздырғышын таниды.

•Антиденелер өндірісін бастайды. 
Антиденелер-бұл ағзаның иммундық 
жүйесі аурумен күресу үшін табиғи түрде 
өндірілетін ақуыздар. 

•Болашақта онымен күресу үшін 
аурудың қоздырғышын есте сақтайды. 
Егер бұл патоген ағзаға қайта енсе, 
иммундық жүйе аурудың дамуына жол 
бермей, оны тез жояды.

А.ЖАРЫЛҚАСЫН,
аудандық орталық ауруханасының 

эпидемиолог дәрігері.  

Бәріңізге белгілі, қазір барлық 
мемлекеттік емханалар және кейбір жеке 
меншік клиникалар да медициналық 
көмекті сақтандыру аясында көрсетеді.

Біздің медициналық сақтандыру 
жүйесінің басқа елдердегі жүйеден 
ең басты айырмашылығы әлеуметтік 
бағдарында. 

Пациенттер әлеуметтік және 
экономикалық жағдайына қарамастан 
бірдей медициналық көмек көлемін алуға 
құқылы. Жоғары технологиялық оталар-
ды қоса алғанда барлық көмек шұғыл 
жағдайда тегін көрсетіледі, ал жоспар-
лы түрде МӘМС аясында көрсетіледі. 
Заңмен бекітілген жеңілдік санатына 
кіретін адамдар үшін бәрі мемлекет 
есебінен.

2023 жылы денсаулык баскармасының 
қолдауымен цифрлық рентген апаратын 
алдық, қазіргі таңда ем шараны анықтау 

САҚТАНДЫРУ МӘРТЕБЕСІ 
ПАЙДАСЫ

барысында тиімділігін көрсетуде.
«Сақтандырылған» статусы бар кез-

келген азамат  қызметтердің бәрін 
медициналық көрсеткіштеріне байланыс-
ты қалтасынан артық шығын шығармай 
медициналық көмек ала алады. Тіпті 
жұмысы жоқ азамат ресми түрде тіркеліп 
жеңілдік санатына кіріп сақтандырылған 
бола алады. Осының өзі үлкен мемлекеттік 
қолдау.

Әр адам өзінің МӘМС жүйесіндегі 
мәртебесін қадағалап, қандай 
медицианлық көмек алуға құқығы барын 
біліп жүру керек. 

Қолда бар мүмкіндіктерімізді пайдала-
на білейік. Әр адамның денсаулығы өз 
қолында!

Байқадам ҚҰРЫМБАЙ,
Ақсу аудандық орталық 

ауруханасының 
директоры. 

ЭЛЕКТРОНДЫ ТЕМЕКІ: Вейп несімен қауіпті?
Жастар арасында вейп 

шегетіндердің саны күн 
сайын артып келеді. Әсіресе, 
оқушылар мини-кальяндарға 
қатты қызығады. Өйткені 
вейп темекі секілді емес, одан 
хош иіс шығады. Никотин де 
қосуға болады. Бірақ сол хош 
иістің өзі өте қауіпті. Осыған 
байланысты Дүниежүзілік 
денсаулық сақтау ұйымы өз 
ұсынысын жариялаған.

ВЕЙПТЕ 31 ҚАУІПТІ ЗАТ БАР
Бұл құрылғы ингалятор секілді. 

Ішіндегі сұйықтық қайнағанда 
бу шығады. Сұйықтықтың 
құрамында бірнеше зат бар. 
Олар:

♦ Глицерин;
♦ Пропиленгликоль (Е1520);
♦ Хош иісті қоспалар;
♦ Никотин (кей кезде 

қосылмайды).
Вейперлер электронды 

темекінің зияны жоқ деп ой-
лайды. Себебі оны шеккенде 
шайыр бөлінбейді. Дегенмен 
Беркли университетіне қарасты 
Лоурен атындағы ұлттық зерт-
хана мамандары вейптен уытты 
заттардың бөлінетінін анықтады. 
Буда 31 қауіпті зат болады. 
Оған қоса, хош иісті сұйықтықты 
көп жағдайда қолдан жасай-
ды. Содан бағасы да арзан. Ал 
аккумулятор қызып тұрғанда 
канцерогенді заттардың мөлшері 
көбейеді. Аккумулятор жарылып 
кетуі де мүмкін.

Ғалымдардың зерттеуіне 
сәйкес, уытты химикаттардың 
бірі – диацетил. Ол хош 
иістендіргіштердің 75 
процентінде болады. Оны тамақ 
өнеркәсібі де пайдаланып жата-
ды. Бірақ деммен ішке көп тарта 
берсе, өкпеде қабыну процестері 
басталады. Бронхшалар тары-
лады, тыртықтар пайда болады. 
Жалпы уытты заттардың әсері аз 
емес. Олар:

♦ Пропиленгликоль ағзада жи-
налып, аллергиялық реакция-
ларды қоздырады. Бауыр мен 
бүйрекке зиян тигізеді;

♦ Пропиленгликоль мен глице-
рин ыдырғаннан кейін акролеин 
мен формальдегид қалады. Акро-
леин көздің шырышты қабығына 

әсер етсе, формальдегид жүйке 
жүйесіне салмақ түсіреді;

♦ Никотин қатерлі ісік ауруына 
әкеліп соқтырады;

♦ Құрамында никотині бар буды 
көп жұта берсе, адамның жүрегі 
айниды, басы айналады. Ас 
қорыту жүйесі бұзылып, іші өтеді.

♦ Ал бір вейпті бірнеше адам 
қолданған жағдайда гепатит, 
туберкулез сияқты аурулар та-
ралуы мүмкін. Жүкті әйелдерге, 
аллергиямен ауратындарға 
және кәмелет жасқа толмаған 
балаларға вейп шегуге болмай-
ды.

ДҮНИЕЖҮЗІЛІК ДЕНСАУЛЫҚ 
САҚТАУ ҰЙЫМЫ НЕ ДЕЙДІ?
Бүгінде электронды 

темекілердің қауіпсіздігі толық 
зерттелмеген. Адамға "темекі 
тастауға көмектеседі" дейтін 
тиімділігі де дәлелденбеген. Ал 
Дүниежүзілік денсаулық сақтау 
ұйымы хош иістендіргіштерді 
қолданбауға кеңес беріп отыр. 
Жарнамасына да тыйым салу 
қажет дейді. 

Бүгінде әлемдегі 25 мемлекет-
те вейпке ресми түрде тыйым са-
лынды.

ҚАЗАҚСТАН ЭЛЕКТРОНДЫ 
ТЕМЕКІГЕ ТЫЙЫМ САЛМАҚ
Биыл қазан айында 

денсаулық сақтау министрлігінің 
санитарлық-эпидемиологиялық 
бақылау комитеті никотині бар 
өнімдерге қатысты техникалық 
регламентті әзірледі. Оған 
сәйкес, Қазақстан нарығына 
ашық түрдегі электронды тұтыну 
жүйелерін, ауыстырылатын кон-
тейнерлер мен ашық түрдегі 
никотинді, сондай-ақ никотинсіз 
сұйықтық құюға арналған ыды-
старды шығаруға жол берілмейді.

Сосын құрамында никотин 
бар ауызбен тұтыну өнімдерін 
(никпэк, снюс) әкелуге, өндіруге, 
сатуға және таратуға тыйым 
салу қарастырылған. Элек-
тронды тұтыну жүйелері мен 
олардың сұйықтығы техре-
гламент талаптарына сәйкес 
келген жағдайда ғана нарыққа 
жіберіледі.

Құжат қоғамдық 
талқылаудан өтті.

ВЕЙП "ЭПИДЕМИЯСЫ"
Жақында мәжілісте бір реттік 

вейптерді дүкен сөрелерінен 
алып тастау бастамасы 
көтерілді. Депутат Мәди 
Ахметовтың айтуынша, әлем 
коронавирус пандемиясымен 
күресіп жатқанда жасөспірімдер 
арасында вейп "эпидемиясы" 
белең алып барады. Ал дүкен 
сөрелерінде никотині темекіден 
2,5 есе жоғары бір реттік вейп-
тер толып тұр.

"Құны 2 мың теңгеден 
басталатын арзан "у" 
кәмелетке толмаған 
жеткіншіктерге емін-еркін 
сатылуда. Дүкен былай 
тұрсын, әлеуметтік желіні 
ашсаңыз, никотинді тау-
арды тәулік бойы үйіңізге 
тегін жеткізіп беретін па-
бликтерде, анонимді теле-
грам каналдарда жүздеген 
жарнама самсап тұр. Тап-
сырыс берушінің жасын 
сұрап, бас қатырып жатқан 
ешкім жоқ. Тіпті, кейбір 
мектептерде жоғарғы сы-
нып оқушылары бастауыш 
сыныптарға бір реттік 
темекінің құнына ақша 
қосып сатып, әуестендіріп 
жүр", - дейді Ахметов.

Қоғамдық денсаулық сақтау 
орталығының 2019 жылғы 
зерттеуіне сәйкес, 11 жастан 15 
жасқа дейінгі электронды темекі 
шегетін жасөспірімдер саны 3 
есе, ал қыздар арасында 2 есе 
артқан.

А.ОРАЛҚЫЗЫ.

Ақпарат дереккөзі:
https://massaget.kz/layfstayl/

Zdorove/66902/

"Қазақстан нарығына бір 
рет пайдаланылатын элек-
тронды темекі шығаруға 
жол берілмейді", - делінген 
бұйрықта.
Бұдан бөлек, электрон-

ды тұтыну жүйелері мен 
сұйықтықтарды қаптамасынсыз 
айналымға шығаруға тыйым са-
лынады. 21 жасқа толмағандарға 
электронды тұтыну жүйелері мен 
сұйықтықтар сатылмайды.

САЛАУАТТЫ ӨМІР САЛТЫ - БОЛАШАҚ КЕПІЛІ
АУДАНДА ФУТБОЛ 

ФЕДЕРАЦИЯСЫ АШЫЛДЫ

Ақсу ауданында салауатты өмір салтын ұстану, жастарды 
спортқа баулу мақсатында «Аксу ауданынын футбол федерация-
сы» құрылды.

«Аксу ауданынын футбол федерациясы» қогамдық бірлестігі 
(бұдан әрі - бірлестік) үкіметтік емес, өзін - өзі басқаратын қоғамдық 
ұйым болып табылады, Қазақстан Республикасының Консти-
туциясына, Қазақстан Республикасының Азаматтық кодексіне, 
«Коммерциялық емес ұйымдар туралы», «Қоғамдық бірлестіктер 
туралы», «Дене шынықтыру және спорт туралы» Қазақстан 
Республикасының заңдарына және өз Жарғысына сәйкес жұмыс 
істейді.

Федерация Ақсу ауданында балалар мен жасөспірімдер және 
ересектер арасында футбол ойынын дамыту. Қазақстан футболы-
на үлес қосу. Ақсу ауданының футбол федерациясының төрағасы 
болып, облыстық балалар мен жасөспірімдер спорт мектебі, 
Ақсу аудандық филиалының директоры Б.Р.Шалапов сайланды. 
Бірлестік Президенті болып Қадыр Ерасыл сайланды.

ОБЛЫСТЫҚ БАЛАЛАР МЕН ЖАСӨСПІРІМДЕР СПОРТ 
МЕКТЕБІНІҢ АҚСУ АУДАНДЫҚ ФИЛИАЛЫ.


